
   Иккĕн санпа пынипе

Алăран ал тытăнса,

Çул туйăнать кĕске пек,

Чĕре тапать савăнса.



Чĕресем хĕрӳ тапсан,

Пĕрлешсе, çут туйăмпа

Уйрăлас çук нихăçан,

Хирĕçсе, эпир санпа.



Такăнасси вăрах мар,

Пĕччен тухсан çул çине.

Пĕрле пулсан такăнма

Парас çуках пĕр-пĕрне.



Чĕкеç, йăва çавăрсан,

Чĕппине кăларатех.

Хĕре каччă юратсан,

Хăй енне çавăратех.



Хĕвел каçпа анать те —

Çăлтăрсем çеç тӳпере.

Тухса кайсан инçете

Тыт мана эс чĕрере.



Кашни кунах кĕт мана.

Тăр, эп килессе шанса,

Пустуй сăмаха, çынна

Ан шан, усал каласан.



Эп те сана манас çук,

Начар сăмах илтсен те.

Пылпа çу пек калаçу

Çунат парать ĕмĕте.



Пĕрне-пĕри юратсан —

Иртеççех йывăрлăхсем.

Шанчăкпа куçран пăхсан —

Упранаççĕ сывлăхсем.

  